
Resumo: Partindo da morte como tabt cultural, o artigo estuda o diario de
Marfa Victoria Moreno, analizando o limpo enfrontamento co seu misterio.
Atenta 4 dimensién antropoldxica a través de Garcia-Sabell, entra con sensi-
bilidade na visién relixiosa da resurreccién, tanto por medio dos exemplos da
fe sinxela como polos de crentes excepcionais. Parece resignarse ao consolo
humilde e familiar na memoria dos seres queridos. Valorando esa humanisima
actitude, o artigo acaba cunhas consideraciéns integradoras de caracter filosé-
fico e teoléxico.

Abstract: On the premise of death as a cultural taboo, the article studies the
diary of Marfa Victoria Moreno, analysing her clear confrontation with its mys-
tery. Attentive to the anthropological dimension through Garcia-Sabell, she
examines sensitively the religious vision of the resurrection, examining both
examples of standard faith and those of passionate believers. She seems to
resign herself to the humble and familiar consolation found in the memory
loved ones. Through an assessment of that highly human attitude, this article
concludes by offering key reflections of a philosophical and theological nature.

Palabras chave: Maria Victoria Moreno, biografia, enfermidade, morte, inmor-
talidade, resurreccién, holocausto.

Desde que hai vida, hai morte. E desde que na terra aparecen seres humanos,
aparece a preocupacion pola morte. A persoa é quen de abranguer a enteira figura
da sta vida: non s6 é consciente do seu comezo, sendn que anticipa tamén a sda
fin. A conciencia ergue ante o seu futuro a fronteira, enfesta e intraspasable, da

morte. Pero recofiecer unha fronteira, como Kant e Hegel sabian e repetiron,
significa superala xa dalgin xeito. Ollar para a morte é, inevitablemente, ollar
alén da morte, percibir o abismo interrogante que se abre diante da vida. Nace a
preocupacién polo alén e, con ela, o esforzo por comprender o que hai ou pode
haber detras.

A humanidade viviu sempre esta preocupacion, e para ela buscou respostas. Ori-
xinariamente as respostas naceron dentro do d4mbito relixioso, nunha inevitable
dialéctica de orixinacién e retroalimentacién: o enigma da morte levanta a pre-
gunta relixiosa; a relixién olla cara a cara os ollos da morte. Por iso, nese 4mbito
traballaron sempre xuntos, o afdn de acalmar o medo ante o abismo —primus
in orbe deos fecit timor (Estacio, Tebaida 111, 661)—, e a saudade dunha pleni-
tude presentida ou sofiada alén dela e a través dela: “sentimos e experimentamos
que somos eternos”, dixo fonda e arriscadamente Spinoza!. Infernos ou paraisos
poboaron sempre a imaxinacién da humanidade, xerando angustias e alimen-
tando esperanzas. Tal é a razén de que, no fondo, todas as relixiéns —incluido o
budismo que pode parecer buscar tan s6 a nada— coinciden en resolver o dilema
buscando a salvacién. A hora de describir ou concibir esa salvacién, diversen no
debuxo dos temores e das esperanzas. Pero sempre a morte fai sentir a stia pre-
senza, como sombra que acompafa a vida e aguilloa a reflexién.

Franz Rosenzweig empeza a stia gran monografia, A estrela da redencion, cunha
frase lapidaria: “Pola morte, polo medo 4 morte comeza calquera cofiecemento
do Todo” (1990: 3); e, ao revés de Heidegger, pecha a obra e completa a dialéc-
tica, evocando o polo positivo: “Cara a onde se abren as follas desta porta? Non
o sabes? Cara 4 vida” (1990: 472). De feito, a filosofia sempre se preocupou polo
gran problema. Uns, coma Platén, buscando consolo mediante a fundamentacion
e meditacién da inmortalidade; outros, coma Epicuro (Carta a Meneceo, 125),
tratando de eliminar o medo, negando o poder da anticipacién: cando ti estas, ela
afnda non est4; cando ela est4, ti xa non estés...

Non faltaron épocas obsesionadas coa morte, e outras que intentan ignorala,
subtraéndose 4 fria ollada da esfinxe. En tempos recentes, co inmenso trauma da
Guerra, levando 4s costas o peso inmenso dos seus holocaustos, dos gulags e dos
killing fields, a reflexion acerca dela ocupou amplos espazos da filosofia. Heidegger,

1 Sentimus experimurque nos aeternos esse (Ethica V, prop. XXIII, esc.); cf. a excelente traducién, con introdu-
ciéns e notas, de A. Dominguez, Spinoza. Obras Completas y Biografias (2015: 347). Non estrafia a conse-
cuencia: “O home libre en ningunha cousa pensa menos ca na morte, e a siia sabedorfa non é meditacién

da morte, senén da vida” (Etica IV, prop. 67; 2015: 333).

case coma un consolo desesperado, mesmo intentou convertela en algo positivo:
limite, que, anticipado na decisién, serfa o gran factor que posibilita a autentici-
dade existencial: Sein zum Tode, ser para a morte, ser en fronte da morte. Pasada
a febre existencialista, a morte real segue implacable; nas fronteiras, nas pateras,
no terrorismo, nas pequenas-grandes guerras asoladoras... Pero na publicidade e
mesmo na filosoffa instalouse mdis ben un veo espeso, que a oculta como tema
filos6fico e a converte para o ptblico en tabt que non se toca e palabra que non
se pronuncia.

2.

Maria Victoria Moreno pertence a este tempo, sempre sensible e vital, moi atenta
4 vida, sobre todo 4 vida xuvenil. Pero, chegada a hora, non pechou os ollos nin
cedeu ao tabtd. A enfermidade, a “pupa cabrona”, obrigouna a mirala ao rostro, e
fixoo cunha estrafia lucidez, mantida a base dunha serena valentfa. Pasou, como
non, vendavais emotivos e desfalecementos das forzas. E na intimidade do dia-
rio —reconiecidamente aberta ao piblico— deixounos un testemufo lticido, cun
lirismo reflexivo, que coida a forma sen renunciar 4 reflexién nin 4 sinceridade
vital. Seguramente non é todo o que pensou e viviu, pero permite que nos aso-
memos, en sintonia fonda, aos longos e demorados dfas da sta vivencia, podendo
aproveitarmos asf a luz da sda reflexién.

Neste Diario da luz e a sombra (2004) é onde est4 o fundamental. Nel me cen-
tro aqui, deixando acaso para mellores cofiecedores ou cofiecedoras faceren unha
rebusca na rica e plural sementeira da stia obra. Mdis ca pretender unha reflexion
sistematica, que estarfa féra de lugar, vou proceder case por flashes, acaso un
chisco aleatorios, que iluminen algtns dos aspectos principais.

A sia reflexion ten ddas partes. A primeira, apoidndose no ensaio de Garcia
Sabell, Paseata arredor da morte (1999), enfronta o problema da vivencia da enfer-
midade pola persoa enferma. Segue a sta ltcida reflexién acerca das tipicas etapas
nas reaccions ante a crise da doenza, toméndoas como espello para se comprender
a si mesma e analizarse 4 sta luz. Fai un rdpido percorrido das primeiras etapas,
marcadas pola busca de médicos e das tipicas saidas ilusorias, para situarse con
realismo no momento en que aparece a rebeldia:

O doutor Garcia-Sabell chama fase da célera 6 estado de dnimo que se produce
cando o enfermo, decepcionado despois da procura infrutuosa dun diagnéstico
mais favorable ou dunha curacién prodixiosa, vese na obriga de aceptar a sta
situacién. Eu, que non fun buscar marabillas mundo adiante porque xa as tifia

na casa, pasei directamente da primeira fase 4 terceira (2004: 79).

Prolonga esa reflexién, describindo a dialéctica que no seu 4nimo se xogaba
entre o amor e a rebeldfa. Primeiro, o amor a si mesma —“houbo un momento en
que 0 amor a min mesma medrou ata acadar proporciéns das que cheguei a sentir
vergonza” —, previo aviso, porén, de que ese amor se estendfa tamén ao préximo:
“afnda que adiquei a mifia vida 6 coidado dos demais”. E despois, tras evocar “[e]
se espirito critico que 6 longo da mifia vida me impulsou a traballar”, érguese con-
tra a indolencia e a covardia nos demais: “acendfase a célera no meu corazén e o
mundo, por imposible, faciaseme aborrecible”.

E axifia se achega ao final, ao “trato coa doenza”, no esforzo por elaborar
—para si mesma, para os amigos e para os familiares— a aceptacién da doenza.
Entén aparece a conciencia da morte e o afrontamento expreso do seu interro-
gante definitivo:

Queda xa atras a tristeza da fase precedente e pénsase na morte en si mesma
e non coma consecuencia da enfermidade. A loita que se emprende non ten
como finalidade a procura da curacién, senén a da supervivencia mais ald da
morte. (2004: 80).

O problema abrese asf 4s ultimidades, tendo 4 vista tanto a reaccién esponté-
nea como a explicita resposta relixiosa:

Hai algo en nés que non pode morrer —pensamos—, acadaremos unha vida
nova para a eternidade ou, espidos xa do corpo, diluirémonos apraciblemente
na divindade da cal procedemos. O espirito, cada vez mdis sosegado, convér-
tese no guieiro do vivir e a idea de Deus, a quen se ignoraba ou esquecia tempo

atrds, dbrese camifio no pensamento coma a Unica forza capaz de destruir a

operatividade da morte (2004: 80).

E comeza tamén a andlise coidadosa, a observacién externa e a reflexién
profunda, nunha intensa busca da autenticidade. A resposta relixiosa estd no
ambiente —“[r]eza o enfermo e reza tamén a familia”— e o seu consolo est4 ofre-
cido, pero non deixa de aparecer tamén a alerta do espirito critico:

as oraciéns poden ser intimas, espirituais, ou, pola contra, converterse nun
chalaneo onde abondan promesas, ofrecementos ou exvotos, por medio dos

cales se intenta forzar 4 divindade para que outorgue o que soamente ela pode

outorgar (2004: 80).

No final, parece anunciarse un balance positivo, como seguramente arela o seu
corazén e que talvez permaneceu sempre coma una calada esperanza de fondo:

Algins enfermos, de xeito especial aqueles que rezan procurando unha comu-
nicacién intima coa divindade, achan unha pracenteira sensacién de paz na
oracién, achéganse 4s capas mais fondas do seu espirito, descobren a vontade
de Deus nos acontecementos transcendentais do seu pasado e aceptan a enfer-
midade e a morte coma tltima e suprema manifestacién dun destino que estaba
escrito antes de eles naceren (2004: 80-81)2.

Estas reflexions son algo asi como a primeira parte do enfrontamento. E con-
vén notar que ela parece moi consciente de estar abrindo un espazo reflexivo que
quere compartir cos lectores e lectoras. Exprésao nun parigrafo que ben pode ser
considerado unha especie de portico, nimbado de fina e melancélica beleza:

E eu sei moi ben, e porque o sei quero compartilo con quen lea este libro, que
se pofiemos 0 NOso Vvivir e 0 noso sentir ¢ ritmo do cosmos, experimentamos
un benestar que nos axuda a superar tristezas incertas. O segredo é saber que
somos parte integrante do cosmos, que os nosos estados de animo reflicten o
acontecer do universo e que a creacién é boa de seu porque é obra da Sabedorfa

(2004: 100).

3.

Paxinas mais adiante retoma a reflexién. Sen abandonar esta perspectiva mais
aberta ao sentimento da transcendencia alén da morte, nela o tratamento faise
mais expreso e case sistemdtico. O resultado a que chega é o que finalmente per-
manece diante dos lectores coma un interrogante aberto, acaso como unha invi-
tacion a pensar, situando a cada quen ante o espello da stia opcién e do seu propio
destino.

Aparecen dous pasos, sen resolucion clara, que no meu parecer tefien algo
de resposta provisoria, que nos deixa 4 porta da stia decision mdis intima. Unha
decisién, cuxo dltimo segredo, de non contarmos con testemufios ou confesiéns
mais persoais, debemos acoller con respecto coma algo que levou consigo nese

2 Neste sentido resulta significativa a narracién da sda participacién activa na eucaristia, durante a sta
estadfa no Sanatorio de La Merced (2004: 82). Transloce nela unha experiencia intima e conmovida.
Alude a ela tamén Fina Casalderrey (2018: 57).

transo misterioso que agarda a toda vida humana. O titulo que lle apén a esta
Gltima parte ten toda a forza dunha evocacién: “iPara onde vou?”.

O primeiro paso presenta unha reflexion atenta e detallada acerca do sentido
e da posibilidade da resposta relixiosa; de entrada, atendendo 4s stias realizaciéns
auténticas. O comezo é solemne:

Podemos crer que detris da tltima volta do camifio agarda por nés unha eter-
nidade de luz e asf todo o que ten que ver co pasamento transfigtrase e dulci-
ficase (2004: 109).

E inmediatamente enumera con clara empatia exemplos nos que esa eterni-
dade transfigurada ilumina a vida das persoas que acreditan nela.

Temos exemplos edificantes de homes e mulleres cheos de fe, que aceptaron
a enfermidade e a morte coma manifestacién da vontade de Deus e viron no

transo a porta que lles franqueaba o camifio para o reino da luz (2004: 109).

A enumeracion é xenerosa, sen reservas apresuradas, enumerando unha ampla
lista de persoas que asi viviron e viven a sta fe. Ao lado de sacerdotes, que “libres
de cargas familiares se ofrecian a cambiar a stia sorte pola de pais de familia que
fan ser executados” e dunhas monxas espafiolas que afrontaron a morte “porque
preferiron compartir o destino cos nativos”, estd a “actitude dos misticos” coa sta
“arela de chegar 4 contemplacién da divindade e de fundirse nela”. E, nun trazo
que a retrata, tras sinalar que “non son moitos os heroes, e misticos tamén hai
poucos”, volvese a dous exemplos que a achegan, por un lado, 4 vida comunal
do pobo humilde e, por outro, ao exemplo dun home da nosa terra. Velaqui o
primeiro:

O que si hai é un bo ntimero de persoas sinxelas que atopan na fe o sentido das
stas vidas, practican o amor con Cristo coma modelo e descobren a presenza
de Deus tanto na fortuna coma na adversidade. Son, coma todos, seres con
vocacién de seren felices e detestan a enfermidade. Aman a vida e non desexan
a morte. Mais, cando lles chega a hora, fortalécense na fe que sempre tiveron,
buscan axuda espiritual e percorren o derradeiro treito do seu camifio con sere-

nidade envexable (2004: 110).

No segundo exemplo detense mais, falando de Moncho Valcarce a quen define
coma “[u]n crego loitador e fondamente comprometido coa causa dos pobres”.
Tifa que lle afectar a Marfa Victoria, porque, coma ela, “padeceu un cancro que

o levou 4 morte e deixounos un Diario intimo da doenza final”. Tras a fina e certeira
observacién de que o libro est4 escrito “con mis propdsito testemufial que litera-
rio”, sinala que nel encontra “vivencias que son comins a todos os que padecen
cancro ou calquera outra doenza que ameace seriamente a vida”; e, despois de
indicar que “aparecen numerosas paxinas que aluden 4 vida do alén”, cita unha
péxina coa que seguramente sentfa fondas resonancias (2004: 110-111).

E xustamente aqui é onde se anuncia o segundo paso. Nel volven a se abrir os
interrogantes e perfilase a fasquia da opcién por onde naqueles momentos se incli-
naba a stia resposta persoal. Resposta reservada, pola dibida ante a grandeza da
inmortalidade transcendente e buscando mais ben o consolo noutra mais humilde
e familiar:

Mais non é tan doado cret, e crer sempre, e crer cando parece que ese Deus que
promete a inmortalidade nos virou as costas. Daquela, dentro do panorama da
desolacién, amdsase ante nos con nitidez a idea dunha inmortalidade reducida,
intima e familiar, que tamén é moi consoladora: non todo remata na partida
—dicimos— porque eu quixen sempre estar cos meus, quero seguir estando e
estarei... Non por unha eternidade, non ata a fin do mundo, senén xusto men-

tres estean aqui aqueles que me amaron. (2004: 111).

Non é facil ver nestas palabras ata onde chegan os limites entre o que se afirma
e 0 que se nega. Na aclaracién a énfase non se centra en afirmar que esta opcién
nega a posibilidade transcendente, senén a sublifiar que s6 importa a memoria
daquelas persoas que nos aman, a daquelas que gardan o noso recordo no seu
corazén. A evocacion faise lirica e pecha o capitulo con palabras fermosas:

¢ moi reconfortante saber que a nosa presenza chegard sempre oportunamente
4 festa familiar onde ninguén ousara suplantarnos, 4 cea de Nadal en que todos
lembraran cal era o noso prato preferido, 6 paseo pola fraga onde o vento traerd
o eco das palabras que dixemos aquel dfa... Un perfume, un prato ben cocifiado,
unha cancién, un ceo de primavera... Ata o propio silencio da nosa ausencia
falara de nos 6s que nos aman. {Que mais podemos querer? {Non é isto, a segu-
ranza de ter isto, un fermoso xeito de inmortalidade? (2004: 112).

4.

Sen didbida hai en todos nés algo que, moi dentro, fai eco a estas palabras, pois
din algo precioso, que, se faltase, farfa inhumanas a nosa vida e a nosa morte.
Ao mesmo tempo, xorde tamén a pregunta: serd iso todo? Porque esa memoria é

intima e reconfortante; pero, en definitiva, est4 escrita na area do tempo, sempre
exposta a ser borrada pola marea de novos acontecementos, pola morte tamén dos
seres queridos e, sobre todo, pola chegada das novas xeracions.

Non cofiecemos a derradeira conviccién de Marfa Victoria. Debemos respec-
tala e, acaso mellor, agradecela como convite 4 reflexion libre e meditada. Pola
mifa parte, vou expor unhas cantas reflexiéns, empezando por dous datos que, a
modo de flashes, tratan de indicar por onde, sen negar esa esperanza expresada
por ela, podemos complementala desde a fe que se expresa na tradicién biblica.

O primeiro flash sorprendeume a min mesmo, co recordo espontéineo dun
texto lido hai moitos anos no famoso Catecismo holandés (1969: 450-454). Estou
seguro de que lle terfa encantado tamén a Maria Victoria, pois valora intensa-
mente o que ela quixo indicar coas stias palabras. Mereceria unha cita longa, pero,
a falta de espazo, espero que abonden unhas indicaciéns sumarias. Tras afirmar
que “a calor e a luz” que deita da vida dos defuntos, salienta o marabilloso que
resulta o influxo que poden seguir exercendo, “ainda moito despois de borrarse
a lembranza da figura e do nome da persoa boa”. De feito, “As ideas e a bondade
de miles e miles de mortos sobreviven e inflden na humanidade hoxe. Os mortos
estan entre nés” (1969: 451).

En resposta 4 obxeccién de que “iso non é a persoa mesma”, responde que, a
pesar de todo,

a supervivencia é mais persoal do que moitas veces imaxinamos. (Hai algo mais
persoal e adecuado no ser humano que a forza do seu amor e a claridade da
sta intelixencia? Isto aparece de forma notable na vida de Xests de Nazaré. O
seu espirito non se extinguiu coa stia morte e co seu enterro. Pola contra, a sta
humanidade, a sta palabra, o seu poder para espertar e sacudir a conciencia
seguen actuando no mundo (1969: 451).

O segundo flash, foi para min mais recente. Citoo, porque ilustra ben o sentido
realista da fe evanxélica, educada na meditacién da morte e na resurreccién do
Nazareno. Tratase dun caso acontecido durante o Holocausto, relatado polo teé-
logo Paul Tillich e que prefiro expor coas stias palabras:

Nos xuizos de crimes de guerra de Niiremberg apareceu unha testemufia que
vivira durante un tempo nunha tumba dun cemiterio xudeu, en Wilna, [...]
Nunha tumba préxima, unha moza deu a luz un neno. Asistiuna o sepultureiro
de oitenta anos, envolvido nun sudario de lifio. Cando o recén nacido lanzou
o seu primeiro berro, o vello rezou: ‘Gran Deus, envidchesnos finalmente o

Mesias? Porque quen se non o mesmo Mesias pode nacer nunha tumba?’ Pero

despois de tres dfas o poeta viu ao neno chupando as bagoas da stia nai porque

non tifa leite que lle dar (1968: 261-262).

Tillich contintia a sta reflexién, alertando contra esa rutina que coa sia
repeticion acritica pode ocultar a fonda seriedade dunha fe que afirma a resu-
rreccién a pesar de que contra ela milita a teimuda realidade da morte. A fe na
resurreccién confesa que é Deus, s6 Deus, que ten poder e amor capaces de resca-
tarnos da febleza da vida e do fracaso do sepulcro. O teblogo continda:

Cando a lin por primeira vez, ocorréuseme con méis insistencia ca nunca que
os nosos simbolos cristidns, tomados das narrativas do Evanxeo, perderon a
maior parte da sda forza, por repetilos con moita frecuencia e utilizalos con
excesiva superficialidade. Esquecemos decatarnos de que o presebe do Nadal
foi a primeira expresién da pobreza e da miseria mais absoluta antes de que fose
o lugar onde apareceron os anxos e parou a estrela. E tamén esquecemos que
a tumba de Xests foi a fin da sta vida e do seu traballo antes de ser o lugar do
seu triunfo final (1968: 262).

5.

Estes flashes abren un intrigante espazo para a reflexion, pois desaffan a espon-
taneidade do pensamento, afeito a se manexar miis facilmente no eido do men-
surable e constatable, colonizado como estd polo predominio da racionalidade
cientifica ou cientifista. Ademais, unha visién acritica da fe pode pensar que a
resurreccién foi proclamada na Biblia como un “ditado do ceo”, que cémpre acep-
tar porque si, porque asi esta dito.

Fronte a iso, a teoloxia leva tempo ensinando que a revelacién nace dunha
experiencia humana, longamente traballada e depurada, por numerosas xeraciéns
e pasando crises tan agudas como a que aparece no libro de Xob. Crese de ver-
dade na resurreccion, cando se comprenden e convencen as razéns que a apoian.
Razéns que, como todas as referidas a cada dimensiéon humana profunda, tefien
o seu modo especifico de facer sentir o seu peso, que non debe ser medido co
padron das outras dimensions. A cada unha, tamén 4 relixiosa, correspéndelle un
uso especifico. Os usos son diferentes, pero non superiores uns aos outros. Non
se razoa en bioloxfa como nas matematicas, nin na ética ou na estética como na
fisica, nin na relixién como na quimica. O proceso ten modalidade distinta, pero
non ten que ser menor. Por iso hai unha teoloxfa da resurreccion.

O cal non significa que, neste caso, sexa tarefa facil entrar na sta léxica e
encontrar razéns que posibiliten un asentimento critico. Confeso que penso que

a inmortalidade e a resurreccién nos colocan ante un dos problemas que, tanto
na filosofia como na teoloxia, opofien maior resistencia 4 penetracién intelectual.
Nalgunha ocasion falei da “horrible evidencia do cadéver”, que parece anular
toda posibilidade de resposta e que serfa irresponsable non tomar en serio.

Por iso, persoalmente, s6 me sinto capaz de fundar criticamente a fe na
resurreccion, pasando polo rodeo de fundamentar previamente a fe en Deus. Sei
que hai outras razéns, e o mesmo Ernst Bloch, desde o seu marxismo calido e ateo,
dicfa non resignarse a pensar que o noso destino final sexa igual c6 do gando. Pero,
en definitiva, eu s6 son capaz de crer na resurrecciéon, porque creo en Deus. E
penso asf, porque non me resulta concibible que, se Deus nos creou, ¢ dicir, se nos
sacou do nada por amor, non pode consentir que volvamos a caer no nada. “Amar
a alguén, é dicirlle: ti non podes morrer”, escribiu Gabriel Marcel.

Isto non me impide, claro est4, comprender que haxa, e que hai, moitas per-
soas 4s que estas razéns non convencen. Sexa cal sexa a decisién —positiva ou
negativa— que se adopte ante este interrogante decisivo, como humanos o que
nos queda é o respecto ante a opinién allea, e acaso o didlogo acolledor ante
o interrogante comin. E nel talvez debamos contentarnos todos con aquela
modesta conviccién que enunciaba santo Anselmo cando entraba neste tipo de
cuestions: “mostrar racionalmente que non é irracional” aquilo no que cremos ou
descremos.

Xa se comprende que non se trata agora de entrar en detalles. Quero sinalar
unicamente a direccién por onde van as razéns que me axudan a fundar critica-
mente a mifia fe na resurreccion. Falo primeiro desde o punto de vista teoldxico,
para dicir logo algo desde a reflexion filoséfica.

Non afasto a teoloxfa da reflexién xeral. Tratei de mostralo asi desde 0 mesmo
subtitulo da monografia que dediquei a tan dificil e escura cuestién: A diferenza
cristid na continuidade das relixions e da cultura (2002). Aludia con el ao feito de
que o que indica a fe na resurreccién, ten unha forte presenza non s6 nas reli-
xiéns do mundo, pois todas falan de salvacién alén da morte; senén tamén na
mesma cultura, coas diversas especulaciéns acerca da inmortalidade. E cada vez
doulle méis importancia ao que a vida mesma ensina en estratos moi fondos da
vivencia espontdnea do comin da xente: “algo ten que haber”, “onde queira que
estean”... Talvez iso é o que queria dicir a frase antes citada de Spinoza. Tamén
por iso me alegrei de que Paul Ricoeur (2008), nun libro entrafiable, escrito tras
o suicidio dun fillo, a morte da esposa e nos traballos da stia propia enfermidade
final, coincida en falar dun “comin relixioso” que se expresa de xeito distinto nas
diferentes relixiéns e culturas.

Antes deste libro sobre a resurreccidn, tivera a sorte de participar nun coloquio,
organizado por Garcia Sabell sobre o tema na obra de Lain Entralgo, que estaba

presente. Alf afrontei o problema desde o punto de vista filoséfico. Expresaba a
intencién principal no titulo da intervencion: “Muerte e inmortalidad: 16gica de
la simiente vs. l6gica del hominculo” (1994)3. A énfase estaba en afirmar que a
l6xica viva non pode operar baixo o esquema da monétona repeticién do mesmo:
0 que nace no parto terfa entén que ser unha persoa humana preformada —coma
un “homifio”, nena ou neno— dentro xa do seo materno. E preciso abrir a nosa
léxica 4 marabilla da emerxencia do novo, do antes non insospeitado nin sequera
imaxinable e, menos ainda, pensable de anteman. Quen, por exemplo —ainda tra-
ballando no mellor laboratorio do mundo— poderia deducir a priori un carballo a
partir dunha landra? No proceso do cosmos igual que no da vida e da persoa, s6 a
posteriori resulta posible establecer lifias de continuidade e irse acollendo ao novo
adentrandose lentamente na sta intelixencia do xa acontecido.

Non cabe negar que na resurrecciéon o problema é ainda mais dificil, porque,
ao revés do que sucede coa landra e o carballo, o seu caracter, ao non ser xa mun-
dano, impide unha verificacién empirica. Esixe outro tipo de racionalidade, que
trate de descubrir no que se ve do mundo a posible novidade do que por esencia
non pode resultar visible nel. Esta é a sorte e a aventura deste animal paradoxal
que é o ser humano. Co seu humor pegado ao coti4n, Castelao falaba de que hai
necesidades que non se senten na barriga. E, falando destes temas, Platon recofie-
cfa abertamente no Fedén que, mesmo podendo parecer empresa insensata, paga
a pena arriscarse a traspasar ese fronteira:

Desde logo que afirmar que isto é tal cal eu o expuxen punto por punto, non
¢ propio dun home sensato. Pero que existen esas cousas ou algunhas outras
semellantes no que toca 4s nosas almas e 4s stias moradas [...] paréceme que
¢ conveniente e que paga a pena correr o risco de crelo asi —pois o risco é

fermoso (Fedén 114d).

No tempo presente e falando mdis en xeral acerca do tipo da razén relixiosa,
Michel Henry, recofiece que nela non cabe buscar unha evidencia universalizable
de tipo matemaético, onde ¢é facil concordar en que todos os raios dun circulo son
exactamente iguais. Nestes asuntos entra outro tipo de razén na que est4 en xogo
o que el chama a “nobreza do humano” (2004: 229)*. Despois de ler, con fonda
empatia, o diario de Marfa Victoria, creo que non se sentiria allea a este tipo de
reflexions.

3 Algo digo tamén en: “Carlos Casares: a morte como semente” (2003).

4 cf. 203-47. El agudiza a diferenza mesmo co discurso ético, dun xeito co que persoalmente non chego a
concordar. Cf. o interesante capitulo que Michael O’Sullivan (de quen tomo estes datos) lle dedica en

“Henry and religion” (2006: 179-202).

